
ABSTRAK

Program SUMUR adalah program yang dirangka oleh Bahagian Pendidikan Islam,
Kementerian Pendidikan Malaysia yang bertujuan untuk mengukur sahsiah dan
kemenjadian pelajar di peringkat sekolah menengah berdasarkan kepada empat
modul utama. Apabila menghuraikan program bermodul, maka secara tidak
langsung berhubung rapat dengan pelaksana atau pengendali modul tersebut. GPI
adalah pelaksana atau pengendali utama modul yang terdapat dalam program
SUMUR. Oleh itu, pendekatan kajian kuantitatif ini dijalankan untuk mengenal pasti
tahap pengetahuan dan amalan Guru Pendidikan Islam (GPI) sebagai Murabbi di
Sekolah Menengah Kebangsaan Agama di negeri Sarawak. Seramai seratus tiga
puluh orang GPI telah dipilih sebagai sampel kajian yang mewakili populasi GPI di
negeri Sarawak. Sampel kajian ini dipilih daripada tujuh buah SMKA yang
melibatkan tiga zon di negeri Sarawak. Data kuantitatif telah dikumpulkan
menggunakan instrumen borang soal selidik. Data telah dianalisis secara statistik
deskriptif (kekerapan (frekuensi, min dan peratusan) dan melalui statistik inferensi
(Ujian-t sampel bebas, ANOVA satu hala, dan Korelasi Pearson) dengan
menggunakan perisian SPSS 24.0. Berdasarkan analisis statistik deskriptif yang
telah dijalankan, tahap pengetahuan GPI sebagai Murabbi dalam program SUMUR
menunjukkan jumlah nilai min keseluruhan adalah 3.75 dan sisihan piawai 0.30. Hal
ini menunjukkan bahawa tahap pengetahuan GPI berada pada tahap tinggi.
Manakala, dapatan kajian bagi tahap amalan GPI sebagai Murabbi dalam program
SUMUR menunjukkan nilai min keseluruhan amalan berada pada tahap sederhana
iaitu nilai min 3.51 dan sisihan piawai 0.58. Dapatan analisis Ujian-t pula
menunjukkan bahawa tidak terdapat perbezaan yang signifikan di antara GPI
berlainan jantina pada tahap pengetahuan iaitu nilai p=0.94 (p>0.05) dan tahap
amalan iaitu nilai p=0.09 (p>0.05). Dapatan kajian juga menunjukkan tiada
perbezaan yang signifikan tahap pengetahuan GPI berlainan umur (p=0.75
(p>0.05), tempoh perkhidmatan (p=0.75 (p>0.05) dan peranan GPI (p=0.48
(p>0.05). Hasil analisis juga menunjukkan tiada perbezaan yang signifikan tahap
amalan GPI berlainan umur (p =0.88 (p>0.05), tempoh perkhidmatan (p=0.84
(p>0.05) dan peranan p=0.81 (p>0.05). Hasil analisis ujian Korelasi Pearson
menunjukkan terdapat hubungan yang signifikan tetapi berada pada tahap lemah
antara pengetahuan dan amalan GPI sebagai Murabbi dalam program SUMUR iaitu
(r=0.48 dan p=0.00). Hasil kajian ini telah membuktikan bahawa hubungan
pengetahuan dan amalan GPI menjadi penyumbang kepada GPI sebagai Murabbi
dalam program SUMUR. Justeru, pengkaji mendapati hubungan antara
pengetahuan dan amalan GPI sebagai Murabbi adalah elemen yang penting dalam
menjayakan Program SUMUR di sekolah.

ABSTRACT

SAHSIAH UNGGUL MURID (SUMUR) PROGRAMME : LEVEL OF
KNOWLEDGE AND PRACTICE OF ISLAMIC EDUCATION TEACHER

(GPI) AS MURABBI

SUMUR Program is a program established by Islamic Education Division, Ministry of
Education, Malaysia which the purpose is to measure the development of students’
personalities holistically at the secondary school level based on four main modules.
When it comes to program with modules, it is indirectly related to the implementor
of the modules. GPI (Islamic Education Teachers) are the primary implementors of
the aforementioned modules in the SUMUR program. Therefore, this quantitative
research approach had been done to identify the level of knowledge and practice
among the GPI as Murabbi in Sekolah Menengah Kebangsaan Agama in Sarawak.
130 GPIs had been selected as research samples that represent the GPI population
in Sarawak. These research samples were selected from seven SMKAs that involved
three zones in Sarawak. The quantitative data was gathered using survey
instrument. As for the analysis, methods such as descriptive statistic (rate of
frequency, min and percentage) and statistical inferencing (T-test free samples,
one-way ANOVA and Pearson Correlation) were used through SPSS 24.0 software.
Based on the descriptive statistical analysis that has been carried out, the level of
knowledge of GPI as Murabbi in the SUMUR Programme shows that the overall
mean value is 3.75 and the standard deviation is 0.30. This shows that the level of
knowledge of GPI is at a high level. Meanwhile, the research findings for the level
of GPI practice as Murabbi in the SUMUR Programme show that the mean value of
the overall practice is at a moderate level which is a mean value of 3.51 and a
standard deviation of .58. The results of the t-test analysis show that there is no
significant difference between the GPI of different genders at the knowledge level
which is p=0.94 (p>0.05) and the practice level which is p=0.09 (p>0.05). The
findings of the study also show that there is no significant difference in the level of
GPI knowledge of different ages (p=0.75 (p>0.05), length of service (p=0.75
(p>0.05)) and the role of GPI (p=0.48 (p>0. 05). The results of the analysis also
show that there is no significant difference in the level of GPI practice of different
ages (p =.888 (p>.05), length of service (p=0.84 (p>0.05) and role p=0.81 (p>
0.05). The results of the Pearson Correlation test analysis show that there is a
significant relationship but at a weak level between the knowledge and practice of
GPI as a Murabbi in the SUMUR Programme which is (r = 0.48 and p=0.00). The
results of this study have proven that the knowledge relationship and GPI's practice
contributes to GPI as Murabbi in the SUMUR Programme. Thus, the researcher
found the relationship between GPI's knowledge and practice as Murabbi is an
important element in the success of the SUMUR Programme in schools.

BAB 1

PENGENALAN

1.1 Pendahuluan

Mata pelajaran Pendidikan Islam bagi sistem persekolahan di Malaysia mempunyai
tujuan yang jelas untuk mendidik manusia yang sempurna dalam aspek keimanan
dan ketakwaan berlandaskan kandungan mata pelajaran Pendidikan Islam yang
komprehensif sesuai dengan al-Quran dan as-Sunnah yang merangkumi akidah,
ibadah dan akhlak. Keadaan ini jelas menjadi isyarat penting kepada Guru
Pendidikan Islam (GPI) khususnya dan warga pendidik amnya. Sebagai pendidik,
watak dan peranan sewajarnya berkesan bagi menggalas amanah dan
tanggungjawab tersebut.

Ini kerana guru memiliki kedudukan yang mulia di sisi masyarakat. Warga
pendidik adalah golongan yang berperanan mendidik dua unsur kemuliaan manusia
iaitu akal dan roh. Islam sebagai cara hidup (Dinulhayah) sudah pasti mempunyai
pandangan yang khusus terhadap profesion yang mulia ini. Ini bertepatan dengan
Firman Allah dalam al-Quran :
Maksudnya ;

...Siapakah yang lebih baik daripada orang yang menyeru umat
manusia kepada Allah serta melakukan amal kebajikan... 1

Jika kita meneliti maksud ayat tersebut, Allah telah mengangkat kemuliaan
profesion ini. Profesion Keguruan ini termasuklah mereka yang mengajar sama ada
di peringkat pra sekolah sehingga ke institusi pendidikan tinggi juga sama ada
mereka yang berada dalam lingkungan pengajaran formal atau tidak formal.

1 Al-Quran, Surah Fussilat 41 : 33.



2

Kemuliaan profesion ini bergantung dengan aspek perwatakan dan tanggungjawab
guru sebenar di sekolah dan ketika berada di luar sekolah.

Sebagai seorang GPI, pemahaman dan penghayatan tentang elemen
keimanan, keilmuan serta sikap dan amalan wajar dimantapkan untuk
diterjemahkan ke dalam proses pengajaran dan pembelajaran. Jelas di sini bahawa
watak dan tanggungjawab GPI adalah isu utama dan penting. Ini kerana proses
penerapan bagi setiap elemen tidak akan berfungsi dengan baik sekiranya guru
yang bertindak sebagai pelaksana tidak melaksanakan tanggungjawab tersebut
dengan berkesan. Walau sebaik mana pun sistem pendidikan, sekiranya ejen
pelaksana yakni GPI tidak memiliki kesedaran pada tanggungjawab, kemahiran
pengajaran dan keluhuran peribadi yang unggul maka matlamat yang digariskan
tidak akan tercapai (Abdul Halim al-Muhammadi, 1991).

Berdasarkan hakikat tersebut, GPI hendaklah sedar akan tanggungjawab
dan peranan yang besar dalam mendidik generasi pelajar agar beriman, bertakwa
dan berakhlak supaya cemerlang dalam aspek kehidupan duniawi dan ukhrawi.
Peranan dan tanggungjawab GPI bukanlah hanya sekadar memindahkan ilmu
pengetahuan dan memberi kefahaman terhadap pelajaran yang diberi. Peranan dan
tanggungjawab mereka sebenarnya lebih jauh dari itu kerana mereka adalah ikutan
dan model bagi para pelajar sama ada dari segi tutur kata, sikap dan tingkah laku
mereka. Peranan GPI seperti mana yang dikatakan oleh pemikir-pemikir pendidikan
adalah bertanggungjawab terhadap murid-murid (Abdul Raof Dalip, 1987), mahir
dalam pengajaran dan pembelajaran, mantap dalam ilmu keagamaan (Wan Bakar
Wan Dagang, 1981), dan sentiasa berusaha untuk meningkatkan mutu pengajaran.
Abdul Halim Tamuri et al., (2012), turut menekankan pendekatan bil hikmah dalam
peranan GPI supaya mereka dapat mendorong sikap dan tingkah laku mereka
sendiri ke arah kebaikan. Ini selaras dengan firman Allah yang terdapat dalam al-
Quran yang bermaksud :


